
Қазіргі таңда этномəдени мұраны жəне халықтардың, этникалық топтар 
мен тайпалық бірлестіктердің алуан түрлілігін сақтау мəселесі өте өзекті. 
Жаһандану үрдістері, ғылыми-техникалық даму, ақпараттық жүктемелердің өсуі 
халықтардың интеграциясына ықпал етеді, бұл өз кезегінде олардың төл 
мəдениетіне қауіп төндіреді. Əлемдегі əртүрліліктің азаюы жағдайында 
этнографиялық туризм келешегі зор салалардың біріне айналып келеді. 

Ғылыми əдебиеттерде белсенді талқыланатын туризмнің бұл түрінің мəні 
əртүрлі ұғымдармен сипатталады, атап айтқанда: этнографиялық, этникалық, 
этномəдени, этноэкологиялық, фольклорлық-этнографиялық, аборигендік жəне 
т.б. Алғашқы екі термин кейбір жағдайларда синоним ретінде қарастырылады. 
Ресей əдебиеттерінде «этнографиялық туризм» термині кеңінен қолданылады. 
Сонымен қатар, көптеген зерттеушілер оны мəдени-танымдық туризмнің бір түрі 
ретінде анықтайды, оның негізгі мақсаты халықтың, этностың мəдениетімен, 
сəулетімен, тұрмысымен жəне дəстүрімен танысу үшін этнографиялық нысанға 
бару болып табылады [1].  

Этнографиялық туризмнің міндеті – адамдардың мəдени қажеттіліктерін 
қанағаттандыру. Бұл міндетті орындауда «мұра» басты рөл атқарады. Тұрақты 
дамудың басты қағидасы əлемдік мұраны сақтау жəне қорғау болғандықтан, 
туризмнің этнографиялық түрі осы қағиданы сақтаудың  маңызды факторына 
айналады. 

Мұра – елдің рухани материалдық əлеуеті [2]. Кез келген халықтың 
мəдени мұрасы тек суретшілердің, сəулетшілердің, музыканттардың, 
жазушылардың, ғалымдардың еңбектерінен ғана емес, сонымен қатар, 
материалдық емес құндылықтардан, оның ішінде халық ауыз əдебиеті, халықтық 
дəстүрлер, мерекелер, діни жоралғылар жəне т.б. тұрады. Аймақтық дамуда мұра 
2 негізгі функцияны орындайды: 

1. Танымдық-ағартушылық (ұлттық менталитет қалыптастыру, халықтың 
өзіндік санасын сақтау, өзінің шағын отанына деген патриоттық сезімдерін 
тəрбиелеу) 

2. Экономикалық (аймақтарды дамыту, жұмыс орындарын құру, 
экологиялық проблемаларды шешуге үлес қосу, мұра нысандарының өзін-өзі 
сақтауын қолдау). 

Мəдени əртүрлілікті сақтаудағы материалдық емес мұраның 
маңыздылығын түсіне отырып, ЮНЕСКО «Адамзаттың ауызша жəне 
материалдық емес мұраларының жауһарлары» жобасын жүзеге асыруда[3]. Оған 
сəйкес, дəстүрлі мəдениеттің, материалдық емес мұраның өміршең құбылыстары 
халықаралық маңызы бар объектілер ретінде қарастырылады жəне арнайы 
тізімдерде тіркеледі. 

Осылайша, этнографиялық туризм əлемдік мəдени алуан түрлілікті 
сақтауға үлкен үлес қосады, мəдени объектілерді, оның ішінде материалдық 
жəне материалдық емес құндылықтарды зерттеуге, сақтауға, оларды бүгінгі жəне 
келер ұрпаққа таныстыруға сеп болады. Этнографиялық туризмнің мұндай 
ерекшелігі туризмнің тұрақты даму қағидаттарына сай келеді. Ол байланысты 
келесі суреттен көруге болады (сурет 1). 

Сурет 1. Этнографиялық туризм мен тұрақты даму қағидаттарының 
байланысы 

Ескерту - автор [1,4] дереккөздер негізінде жасаған 
 

«Туризмді тұрақты дамыту тұжырымдамасына» сəйкес тұрақтылық 
қағидаттары қоршаған ортаны қорғауға, экономикалық жəне əлеуметтік-мəдени 
аспектілерге қатысты [4]. Туризмнің ұзақ мерзімді тұрақтылығын қамтамасыз 
ету үшін осы үш аспектінің арасында тиісті тепе-теңдік сақталуы керек. 
Сондықтан тұрақты туризм: 

1) экологиялық ресурстарды оңтайлы пайдалануды қамтамасыз етуі; 
2) мəдени мұраны жəне дəстүрлі əдет-ғұрыптарды сақтай отырып, 

қабылдаушы қауымдастықтың бірегей əлеуметтік-мəдени ерекшеліктерін 
құрметтеуі; 

3) ұзақ мерзімді экономикалық процестердің өміршеңдігін қамтамасыз 
етуі қажет. 

Бұл ретте аталмыш тұжырымдаманың талаптарын толыққанды 
орындайтын этнографиялық туризмнің қызметтерін анықтауға тырыстық (кесте 
1).  

Кесте 1 - Этнографиялық туризмнің аймақты тұрақты дамытудағы 
қызметі 

 
«Туризмді тұрақты дамыту 
тұжырымдамасының» аспектілері 

Этнографиялық туризмнің аймақты тұрақты 
дамытудағы қызметі 

Əлеуметтік  туристердің этномəдениетке деген қызығушылығы 
жергілікті халықтың əлеуметтік-мəдени ерекшелігін 
құрметтеуге итермелейді 

жаһандану жағдайында этнотурлар  əлемдік мəдени 
мұраны жəне түрлі халықтардың дəстүрлі əдет-ғұрпын 
сақтауға септігін тигізеді 
өзге ұлттардың мəдениетімен танысу арқылы 
халықтар түсіністігі жəне толеранттылығы дамиды 

Экономикалық  материалдық жəне материалдық емес мəдени мұралар 
көмегімен шикізатқа тəуелсіз қызмет саласы дамып, 
ұзақ мерзімді экономикалық процестердің өміршеңдігі 
қамтамасыз етіледі 
мұражайларға, театрларға жəне басқа да мəдени 
нысандарға қаржылық қолдау көрсетіліп,  барлық 
мүдделі топтар пайда көреді 
халықтың мəдени мұрасын жылжыту арқылы дамушы 
жəне экономикалық тұрғыда артта қалған 
мемлекеттерде əлеуметтік жағдайды көтеруге, 
кедейлікті азайтуға мүмкіндік туады  

Экологиялық  этнографиялық мұралар көбіне ашық аспан астында 
немесе тарихи объектілерде болғандықтан, қоршаған 
орта ресурстарын оңтайлы пайдалануға мүмкіндік зор 
табиғи ресурстар да халықтың мəдени мұрасының бір 
көрінісі; этноауылдар, табиғатпен, жан-жануарлармен 
байланысты шаруашылық түрлері, көшпенділер 
мəдениетінің элементтері сияқты этнографиялық 
объектілер туризмді қоршаған ортаға зиян келтірмей 
ұйымдастыруға мүмкіндік береді 

Ескерту - кесте [4] дереккөз негізінде құрылды 
 
Еліміздегі этнографиялық туризмді дамытуға мүмкіндігі зор 

аймақтардың бірі – Түркістан облысы. Ежелгі өркениеттердің қиылысында 
орналасқан жəне тарихи-мəдени объектілерге толы бұл аймақ күллі түркі 
əлемінің рухани астанасы атануды көздейді. Аталмыш өңірдегі этнографиялық 
туризм əлеуетін мұражайлар, тарихи-мəдени ескерткіштер жəне 
көркемөнерпаздар шығармашылығы ұжымдарының саны арқылы бағалауға 
болады (кесте 2).  

 
Кесте 2 -  Түркістан облысындағы этнографиялық туризм əлеуеті (2019-

2021 жж.) 
 

Нысан/жыл 2019 ж. 2020 ж. 2021 ж. 
Мұражайлар саны 27 27 27 
Тарих жəне мəдениет ескерткіштер саны 358 358 391 
Көркемөнерпаздар шығармашылығы 
ұжымдарының жалпы саны 

869 869 855 

Ескерту - кесте [5] дереккөздер негізінде құрылды 
 
Статистикалық мəліметтерге сəйкес, мұражайлар саны 2019-2021 жылдар 

аралығында өзгеріссіз қалған болса, тарих жəне мəдениет ескерткіштерінің саны  
2021 жылы 9 %-ға өскен [5]. Бұл жаңа объектілердің ашылуы, олардың туристік 

аттракция ретінде есепке алынуына байланысты. Мұндай жағдай өз кезегінде 
мəдени мұраларды зерттеуге жəне сақтауға, оларды жылжытудан экономикалық 
пайда көруге жəне келер ұрпаққа аманат етіп жеткізуге септігін тигізеді.  2021 
жылы облыста көркемөнерпаздар шығармашылығы ұжымдарының саны 
керісінше, төмендегенін байқаймыз. Бұл ұлттық өнерімізді сақтап, дəріптейтін 
тұлғалардың азайып жатқандығының көрсеткіші. 

Облыстағы этнографиялық туризмнің тұрақты дамуы біршама 
факторларға байланысты. Оларға мемлекет тарапынан жағдай жасау, жергілікті 
халыққа туризмнің əсері, ресурстарды тиімді пайдалану деңгейі сияқты 
факторларды жатқыза аламыз. Түркістан облысының аталмыш туризм түрін 
тұрақты дамыту əлеуетін анықтау үшін біз SWOT – талдауға жүгіндік (кесте 3). 

 
Кесте 3 – Түркістан облысындағы этнографиялық туризмнің тұрақты 

дамуына SWOT – талдау 
 
                    Күшті жақтары 
1. Этникалық туризмді дамытуға қолайлы 
ұлттық дəстүр, салт, тұрмыс, сана сақталған 
аймақ 
2. Бай мəдени жəне тарихи мұраның болуы 
3. Облыста ЮНЕСКО-ның мəдени мұралар 
тізіміне енген Қожа Ахмет Яссауи кесенесі, 
Отырар мен Сауран ежелгі қалалары, Арыстан 
баб кесенесі орналасқан 
4. Түркістан қаласының инфрақұрылымы 
жылдан-жылға көркейе түсуде 

                 Əлсіз жақтары 
1. Көрсетілетін қызметтер сапасының 
жоғары деңгейде болмауы 
2. Туристік ресурстардың потенциалы 
аса зор, бірақ жергілікті халықтың 
табысына əсері əлсіз 
3. Облыстағы туристік объектілерде 
туристердің ағыны, оларды өткізу 
қабілеті есепке алынбайды 
4. Қаржылық құйылымдардың тиімсіздігі 

                    Мүмкіндіктер 
1. «Батыс Еуропа – Батыс Қытай» 
трансконтинентальды дəлізінің болуы 
2. Ұлы Жібек Жолы бойында орналасуы 
3. Өзбекстан мемлекетімен шектесіп 
жатқандықтан, туристік трансаймақтық 
серіктестік мүмкіндігі бар  
4. Түркістан қаласының «Түркі əлемінің 
астанасы» атағына ие болуы 

                       Қауіптер 
1. Басқа өңірлермен этнографиялық 
туризмді дамытуда бəсекеге төтеп бере 
алмау 
2. Ұлттық ерекшеліктің жойылуы 
3. Тұрақты даму бойынша облыстық 
деңгейде қажетті реттеудің болмауы 
4. Облыстағы мұралардың ретсіз қолдану 
жəне жойылу қаупі 

Ескерту – кесте автормен құрастырылды 
 
Қорыта айтқанда, аймақты тұрақты дамыту - ғылымда белсенді 

талқыланып келе жатқан өзекті мəселелердің бірі. Тұрақты дамудың жалпы 
қағидаттарын жəне туризмді тұрақты дамыту тұжырымдамасын іске асыруда 
этнографиялық туризмнің маңызы аса зор. Этнографиялық туризм халықтар 
мəдениетінің əртүрлілігін сақтап қана қоймай, аймаққа экономикалық, 
экологиялық артықшылықтарды да беретін қызмет түрі. Этнографиялық туризм 
материалдық жəне материалдық емес құндылықтарды зерттеуге, сақтауға, 
оларды бүгінгі ұрпаққа таныстыруға сеп болады. Бұл, өз кезегінде, тұрақты 
дамудың əлемдік мұраны қорғау жəне келешек ұрпаққа аманат етіп жеткізу 
қағидасына келіп саяды. Сондықтан этнографиялық туризм аймақты тұрақты 

дамытудағы маңызды рөл атқаратын факторлардың бірі екендігін сеніммен айта 
аламыз.  

Нур-Султан - столица независимого Казахстана. Это молодой, 

современный, комфортный и динамичный город, в котором каждый человек 
чувствует гостеприимность и радушие столицы. 

Устойчивый экономический рост и улучшение социального положения в 
стране, а также высокая мотивация национального бизнеса к деятельности на 
рынке столицы создают условия для интенсификации развития города и 
укрепления его статуса в качестве политического, делового, культурного, и в 
частности  туристского центра Республики Казахстан. 

Автором проделан анализ показателей конкурентного потенциала на 
примере города Нур-Султан в целях определения приоритетных направлений 
туризма столицы. Одним из важных показателей развития туризма является  
валовая добавленная стоимость (далее - ВДС). 

Согласно системе статистики туризма и вспомогательному счету туризма, 
разработанных Всемирной туристской организацией (ЮНВТО) валовая 
добавленная стоимость — это количественный показатель, относящийся к 
процессу производства в целом, то есть к комбинации затрат, средств 
производства, труда и технологий, используемых в целях получения одного или 


